
ژمارە )1250(  502020/1/14

تی
ڵایە
مە
كۆ

لە غیابی هێزی كوردی
رێژەی قوتابیی كورد لە زانكۆی 

كەركووك لە كەمبوونەوەدایە
كەركـــووك وەك شـــارێكی كوردســـتانی كـــە هەمیشـــە زۆرینـــەی دانیشـــتووانی كـــورد بـــووە، 
لـــە ســـەردەمی حوكمڕانیـــی بەعـــس و تەنانـــەت لـــە دوای رزگاركردنـــی عێـــراق و دامەزرانـــی 
دەوڵەتـــی فیدڕاڵیـــش بـــەردەوام هەوڵـــی تەعریبكردنـــی دراوە و تـــا ئێســـتاش ئـــەو سیاســـەتە 
ـــەوە  ـــی بەخۆی ـــەقامگیری و ئاسایش ـــدا س ـــە قۆناغێك ـــا ل ـــە و تەنی ـــە بەردەوام ـــەوت و ناڕەوای چ
ـــان  ـــزگاری پێكەوەژی ـــردووە و پارێ ـــی ك ـــاری ئەمنی ـــی ب ـــمەرگە كۆنتڕۆڵ ـــزی پێش ـــە هێ ـــوە، ك بینی
ــتان  ــاڵای كوردسـ ــی ئـ ــش هەڵكردنـ ــە دوای رووداوی 16ی ئۆكتۆبەریـ ــووە، لـ ــارەكەدا بـ ــە شـ لـ
ــوردی و  ــی كـ ــی زمانـ ــەت دۆزی خوێندنـ ــراوە، تەنانـ ــە كـ ــتانییەدا قەدەغـ ــارە كوردسـ ــەو شـ لـ
ـــەم  ـــداربووانی ئ ـــووە. بەش ـــان چ ـــەرەو داكش ـــارەكەدا ب ـــۆی ش ـــە زانك ـــورد ل ـــی ك ـــژەی قوتابیان رێ

راپۆرتـــەی گـــوڵان رەوانگـــەی خۆیـــان لـــەو بارەیـــەوە دەخەنـــەڕوو. 
گوڵان: كۆمەڵایەتی

قوتابیانـــی  یەكێتیـــی  بەرپرســـی  ســـەمەد  ئەحمـــەد 
بـــۆ  هێمـــا  كەركـــووك،  زانكـــۆی  لقـــی   - كوردســـتان 
16ی  رووداوەكانـــی  دوای  »لـــە  كـــە  دەكات  ئـــەوە 
شـــاری  لـــە  عەرەبكـــردن  بـــە  پرۆســـەی  ئۆكتۆبـــەرەوە 
ئاشـــكرا  بـــە  و  كردووەتـــەوە  پـــێ  دەســـتی  كەركـــووك 
دەدرێـــت،  شـــارەكە  دیمۆگرافیـــای  گۆڕینـــی  هەوڵـــی 
ـــەی  ـــەو هێزان ـــزە كوردییـــەكان و ئ ـــۆ »غیابـــی هێ ـــەوەش ب ئ
ــارەكە بـــێ دەســـەڵاتن« دەگەڕێنێتـــەوە  ــە لـــە شـ كـــورد كـ
و هـــاوكات دەڵێـــت: » زانكـــۆی كەركـــووك لـــە دوای 
بێبـــەش  تەعریبكـــردن  پرۆســـەی  لـــە  ئۆكتۆبـــەر  16ی 
ــە  ــە لـ ــەی كـ ــەو دەزگا گرنگانـ ــووە لـ ــك بـ ــووە و یەكێـ نەبـ
لایـــەن هێـــزە داگیركەرەكانـــەوە بـــە چـــڕی هەوڵدەدرێـــت 
رێـــژەی قوتابیـــی عـــەرەب لـــە زانكـــۆی كەركـــووك زیـــاد 
بكـــەن، لـــە دوای هێنانـــی هـــەزاران خێزانـــی عـــەرەب لـــە 
شـــارەكانی خـــوارووی عێـــراق لـــە مـــاوەی )ســـێ( ســـاڵی 
رابـــردوودا و گۆڕینـــی نفووســـیان بـــۆ ســـەر كەركـــووك 
لـــە دوای تەواوكردنـــی قۆناغـــی ئامادەیـــی بەمەبەســـتی 
كـــردووە  كەركووكیـــان  زانكـــۆی  پێشكەشـــی  وەرگرتـــن 
بـــە سیســـتەمی ئەلیكترۆنـــی كـــە وەزارەتـــی خوێندنـــی 
دانـــاون  بـــۆ  رێنماییەكانـــی  و  مـــەرج  عێـــراق  بـــاڵای 
و رێژەیەكـــی زۆری قوتابیـــی عـــەرەب وەرگیـــراون بـــۆ 
لـــە  بەتایبـــەت  ٢٠٢٠و  بــــۆ   ٢٠1٩ خوێندنـــی  ســـاڵی 
خوێندنـــی ئێـــواران رەنگدانـــەوەی زۆری هەیـــە كـــە بـــە 
ــی:  ــردووە.« گوتیشـ ــادی كـ ــەرەب زیـ ــی زۆر عـ رێژەیەكـ
»پارێـــزگاری ســـەپێندراوی كەركـــووك بـــەردەوام ســـەردانی 
زانكـــۆ دەكات و دەســـەڵاتەكانی بەســـەر ســـەرۆكایەتیی 
ــژەكان  ــری كۆلێـ ــە دانانـــی راگـ ــەپێنێت و لـ ــۆدا دەسـ زانكـ
كـــە چـــوار راگـــر پشـــكی عەرەبـــە هـــەر چواریـــان لـــە 
عەشـــیرەتی جبـــوری ــــن و خزمـــی پارێزگارن،ســـەرەڕای 
هەمـــوو ئەمانـــە رێگـــە نادرێـــت هیـــچ بۆنـــە و یادێكـــی 
نەتـــەوەی كـــورد لـــە نێـــو زانكـــۆ بـــەرز رابگیرێـــت و هـــەر 
قوتابییـــەك هەوڵـــی ئـــەوە بـــدات لێپێچینـــەوەی تونـــدی 

لەگەڵـــدا دەكرێـــت.«
لـــەلای خۆیـــەوە رزگار ســـەعدوڵا كارگێـــڕی لیژنـــەی 
ــەوە دەكات:«  ــۆ ئـ ــا بـ ــووك، هێمـ ــۆ ـ كەركـ ــەی زانكـ ناوچـ
ئەمســـاڵ دۆخـــی زانكـــۆ و پەیمانـــگاكان لـــە رووی رێـــژەی 
نەتەوەكانـــەوە لـــەو تەعریبـــەی كـــە بەســـەر شـــاری كەركـــووك 
و دەوروبـــەری لـــە ســـایەی دەســـەڵاتی ســـەربازی و دۆخـــی 
داگیـــركاری شـــارەكە كـــە لـــە ئەنجامـــی خیانەتـــی 16ی 
ئۆكتۆبـــەر بەســـەر ناوچەكـــەدا هـــات بێبـــەش نەبـــوو، زانكـــۆ 
ــژەی  ــە رووی رێـ ــاڵ لـ ــووك ئەمسـ ــی كەركـ و پەیمانگاكانـ
نەتـــەوەكان لـــە قوتابیانـــی تـــازە وەرگیـــراو بـــە جۆرێـــك 
گـــۆڕاوە كـــە ســـاڵانی پێشـــوو ســـەرجەم نەتـــەوەكان لـــە 
رێژەیەكـــی یەكســـان بـــوون، بـــەڵام ئێســـتا رێـــژەی كـــورد 
بـــە جۆرێـــك دابەزیـــوە كـــە بـــە ئاشـــكرا لـــە نـــاو زانكـــۆ و 

ــت«. ــتی پێدەكرێـ ــەكان هەسـ پەیمانگـ
ئـــەو كارگێـــڕەی لیژنـــەی ناوچـــەی زانكـــۆ جەخـــت لـــەوە 

دەكاتـــەوە:« كۆلێـــژی پەروەردە-بەشـــی زمانـــی كـــوردی 
ــاڵێك  ــەر سـ ــۆ هـ ــی بـ ــر لە14٠قوتابـ ــوو زیاتـ ــاڵانی پێشـ سـ
ــە  ــان ناگاتـ ــارەی قوتابیـ ــاڵ ژمـ ــەڵام ئەمسـ ــرت، بـ وەردەگـ
3٠ قوتابیـــش، ئەمـــە ئەگـــەر بـــەراورد بكەیـــن بـــە بەشـــی 
زمانـــی عەرەبـــی و زانســـتی دەروونناســـی لـــە هەمـــان 
كۆلێـــژی ناوبـــراو زیاتـــر لـــە ٢٠٠ قوتابـــی وەرگیـــراون كـــە 
٩٠%ی قوتابییـــەكان لـــە نەتـــەوەی عەرەبـــن و خەڵكـــی 
حەویجـــە و زاب و ریـــاز و گوندەكانـــی دەوروبـــەری ئـــەو 
ناوچانـــەن، هەروەهـــا لـــە كۆلێژەكانـــی تریـــش هەمـــان دۆخ 
ــە  ــە لای ئێمـ ــەی كـ ــەو داتایانـ ــرەی ئـ ــە گوێـ رووی داوە بـ
ــەرجەم كۆلێژەكانـــی زانكـــۆی  ــە سـ ــورد لـ ــژەی كـ ــەن رێـ هـ
كەركـــووك بـــۆ ســـالی خوێندنـــی ٢٠1٩ ـ ٢٠٢٠ لـــە %3٠ 
كەمتـــرە، ئەمـــەش لـــە ئایینـــدەدا مەترســـی زۆر لـــە رووی 
ـــرد درووســـت دەكات. ـــەوەی ك ـــۆ نەت ـــی بڕوانامـــە ب هەڵگران
ــۆڕی  ــی تـ ــی كەركووكـ ــی لقـ ــیروان بەرپرسـ ــەد سـ ئەحمـ
گەنجانـــی نیشـــتمان ســـەبارەت بـــە هەمـــان پـــرس دەڵێـــت: 
»پەڵـــەی رەشـــی خیانەتـــی 16ی ئۆكتۆبـــەر ئاســـمانی 
ـــی بەشـــی كـــوردی داپۆشـــیوە،  شـــاری كەركـــووك و خوێندن
ــوون دەكات. وەك  ــە ئاوابـ ــورد ڕوو لـ ــی كـ ــۆری قوتابیانـ خـ
رووداوەكانـــی  پێـــش  لـــە  كـــوردی  خوێندنـــی  ئاشـــكرایە 
خیانەتـــی 16ی ئۆكتۆبـــەر، لـــە ژێـــر ســـێبەری ئـــاڵای 
پیـــرۆزی كوردســـتان بـــوو، هـــەر بۆیـــە لـــە شـــاری كەركـــووك 
شـــارەكە  جیاوازەكانـــی  پێكهاتـــە  تـــەواوی  قوتابیانـــی 
بـــە ئـــازادی و یەكســـانی پەرەیـــان بـــە خوێندنیـــان دەدا، 
بـــەڵام دوای خیانەتـــی 16ی ئۆكتۆبـــەر ژیانـــی ســـەرجەم 
هاووڵاتیانـــی شـــاری كەركـــووك شـــێوێندرا وبـــووە هـــۆی 
ئاوارەبوونـــی بەشـــێكی زۆری هاووڵاتیـــان بەتایبـــەت چینـــی 
قوتابیـــان، زۆرێـــك لـــەو قوتابیانـــە ئـــاوارەی شـــارەكانی 
هەرێمـــی كوردســـتان بـــوون و بـــووە هـــۆی وازهێنانیـــان لـــە 
خوێنـــدن، هەندێكـــی دیكـــەش لەبـــەر نەبوونـــی خەرجـــی و 
دواكەوتنیـــان لـــە خوێنـــدن ســـاڵی خوێندنـــی ئەمســـاڵیان 
لـــە  كـــورد  دواخســـتووە. هەروەهـــا زۆربـــەی قوتابیانـــی 
كەركـــووك دوچـــاری خراپـــی بـــاری دەروونـــی بوونەتـــەوە، 
لەبـــەر ئـــەوەی وەك قوتابـــی پلـــە دوو ســـەیر دەكرێـــن و بـــە 
هیـــچ جۆرێـــك هـــاوكاری ناكرێـــن و تەنانـــەت بـــە تونـــدی 
مامەڵەیـــان لەگـــەڵ دەكرێـــت.« گوتیشـــی: »كێشـــەیی 
هەڵنەكردنـــی ئـــاڵای كوردســـتان لـــە نێـــو زانكـــۆكان و 
ســـەركوتكردنی قوتابیـــان و رێگریكـــردن لـــە یادكردنـــەوەی 
لـــە  كـــورد  نەتـــەوەی  گشـــتییەكانی  و  تایبـــەت  بۆنـــە 
ناوەندەكانـــی زانكـــۆ قوتابـــی كـــوردی نائومێـــد كـــردووە«. 
هەروەهـــا بـــە ســـەدان قوتابـــی لـــە نێـــو كەمپەكانـــی داعشـــەوە 
هاتوونەتـــە نێـــو زانكـــۆكان كـــە ئەمـــەش تەعریبكردنێكـــی 
نوێیـــە بەرامبـــەر بـــە قوتابیانـــی كـــورد لـــە كەركـــووك پەیـــڕەو 
كێشـــانە  ئـــەم  ســـەرجەم  چارەســـەركردنی  بـــۆ  دەكرێـــت. 
پێویســـتە دۆخـــی ئەمنـــی و سیاســـیی شـــاری كەركـــووك 
ئـــارام و ئاســـایی بكرێتـــەوە و قوتابیـــان لەكەشـــێكی ئـــارام و 

ــدەن.« ــان بـ ــە خوێندنیـ ــەرە بـ ــازاد پـ تەندروســـت و ئـ

زانكۆی كەركووك لە دوای 16ی 
ئۆكتۆبەر لە پرۆسەی تەعریبكردن 
بێبەش نەبووە و یەكێك بووە لەو 
دەزگا گرنگانەی كە چاوی لەسەرە 
و لە لایەن هێزە داگیركەرەكانەوە 

بە چڕی هەوڵ دەدرێت رێژەی 
قوتابیی عەرەب لە زانكۆی 

كەركووك زیاد بكەن

كۆلێژی پەروەردە بەشی زمانی 
كوردی ساڵانی پێشوو زیاتر 

لە140قوتابی بۆ هەر ساڵێك 
وەردەگرت، بەڵام ئەمساڵ ژمارەی 

قوتابیان ناگاتە 30 قوتابیش

پەڵەی رەشی خیانەتی 16ی 
ئۆكتۆبەر ئاسمانی شاری كەركووك 

و خوێندنی بەشی كوردی 
داپۆشیوە، خۆری قوتابیانی كورد 

ڕوو لە ئاوابوون دەكات

لاوان و گەنجـــان بڕبـــڕەی پشـــتی هـــەر كۆمەڵگەیەكـــن 
و دەســـەڵاتی حوكمڕانییـــش لـــە هـــەر وڵاتێكـــدا ئەركـــی 
سەرشـــانیەتی كـــە بایـــەخ بـــە پـــەروەردە و پێگەیانـــدن 
ــی  ــن خزمەتـ ــا بتوانـ ــدات، هەتـ ــج بـ ــی گەنـ و وەبەرهێنانـ
ـــاوات و خواســـت و  ـــارە ئ ـــان بكـــەن. دی ـــان و وڵاتەكەی خۆی
ئارەزووەكانـــی لاوانیـــش، بەپێـــی تەمـــەن و لـــە گەنجێكـــەوە 
بـــۆ گەنجێكـــی دیكـــە، یـــان لـــە وڵاتێكـــەوە بـــۆ وڵاتێكـــی 
ــەت  ــك بابـ ــتی كۆمەڵێـ ــەڵام بەگشـ ــت، بـ ــە دەگۆڕێـ دیكـ
هـــەن كـــە هەمـــوو گەنجێـــك بایەخیـــان پـــێ دەدات و بـــە 
هە مـــوو شـــێوەیەك بـــاس و خواســـی لەســـەرە و بـــەردەوام 
دەخرێنـــەڕوو، دیارترینـــی ئـــەو بابەتانـــەش كـــە گەنجـــان 
ــوون و گەشـــەی  ــە فێربـ ــە لـ بایەخـــی پـــێ دەدەن، بریتییـ
زانســـتی و خوێنـــدن، وەرگرتنـــی بڕوانامـــە و دۆزینـــەوەی 
كاریـــش بەشـــێكی ســـەرەكییە لـــە ئامانجەكانـــی گەنجـــان، 
چونكـــە پێویســـتیانە پســـپۆڕی لـــە بوارێـــك پەیـــدا بكـــەن و 
ـــن.  ـــاد بنێ ـــان بنی ـــەوە و داهاتووی ـــەوە كار بدۆزن ـــەو رێگای ل
بونیادنانـــی داهاتـــووش كارێكـــی ئاســـان نییـــە، ئەگـــەر 

دەســـەڵاتی حوكمـــڕان ئاســـانكاری بـــۆ نـــەكات.
ـــێكی  ـــد بەش ـــەر چەن ـــە س ـــەدا تیشـــك دەخەین ـــەم بابەت ل
لـــە  كـــە  گەنـــج  گرفتەكانـــی  كێشـــەو  لـــە  ســـەرەكی 
واقیعـــی ئەمـــڕۆی ژیانـــی گەنجـــدا بـــە شـــێوەیەكی 
ئاشـــكراو بەرچـــاو هەســـتی پـــێ دەكرێـــت، بـــەڵام تـــا 
ــۆ  ــەر بـ ــە بـ ــت نەگیراوەتـ ــی پێویسـ ــتا ڕێگەچارەیەكـ ئێسـ
دۆزینـــەوەی چارەســـەرێكی گونجـــاو، هـــەر بۆیـــە هەســـت 
بـــە جۆرێـــك لێڵـــی و ناڕوونـــی دەكرێـــت، بەتایبـــەت كـــە رۆژ 
ـــان نیشـــان دەدەن،  ـــر خۆی ـــە رۆژ كێشـــەكان زەقتـــر و زۆرت ب
ـــە،  ـــووری و كۆمەڵایەتیی ـــی ئاب ـــەرەكیترینیان لایەن ـــە س ك
بەتایبەتـــی ئابـــووری چونكـــە تاكـــە ســـەرچاوەیە كـــە 
ــان.  ــە ژیـ ــدان بـ ــۆ بەردەوامیـ ــترێت بـ ــێ دەبەسـ ــتی پـ پشـ
بێگومـــان نەبوونـــی داهاتـــی ســـەربەخۆ و جێگیـــر هەمـــوو 
كات تاكەكانـــی نێـــو كۆمەڵگـــە رووبـــەڕووی كێشـــەو 
ـــە  ـــە رۆژان ـــەوە، هـــەر بۆی گرفتـــە كۆمەڵایەتییـــەكان دەكات
گوێبیســـتی چەندیـــن گرفـــت و كێشـــەی كۆمەڵایەتـــی 
هـــۆی  بـــە  كێشـــەكان  زۆری  زۆرینـــەی  كـــە  دەبیـــن، 
نەبوونـــی داهاتێكـــی جێگیـــر لـــە نـــاو تاكەكانـــی نێـــو 

كۆمەڵگـــە بـــووە، هـــەر ئەمـــەش هۆكارێـــك بـــووە بـــۆ 
لێكتـــرازان و پەرتبوونـــی پەیوەندییـــە كۆمەڵایەتییـــەكان، 
بەتایبەتـــی لەنـــاو خێزانـــدا، كـــە بەداخـــەوە هەندێـــك لـــەو 
دیـــاردە، وەك: خۆكوشـــتن،  حاڵەتانـــە خەریكـــە دەبنـــە 
دزی و تاوانـــی كوشـــتن، هەروەهـــا دەبینیـــن گەنجـــان 
بـــە رێژەیەكـــی زۆر پەنـــا بـــۆ كۆچكـــردن دەبـــەن، كـــە ئـــەو 
بژارەشـــیان رووبـــەڕووی ســـەدان مەترســـییان دەكاتـــەوە.

ــڕۆی  ــەكانی ئەمـ ــت و كێشـ ــەر گرفـ ــد لەسـ  هەرچەنـ
ــرابێت،  ــە هیـــچ نەنووسـ ــەوە وایـ ــین، وەك ئـ ــج بنووسـ گەنـ
بۆیـــە نامەوێـــت زیاتـــر درێـــژەی پـــێ بـــدەم و وا باشـــترە 
زیاتـــر رێكارەكانـــی چارەســـەر بخەینـــەڕوو، بـــێ شـــك 
بـــۆ هـــەر گرفتێـــك و كێشـــەیەكیش چارەســـەر هەیـــە، 
هـــەر كەســـێكیش بـــە جۆرێـــك لێكدانـــەوەی بـــۆ دەكات. 
لێـــرەدا كۆمەڵێـــك خـــاڵ هـــەن كـــە رۆڵ دەگێـــڕن لـــە 
بـــۆ  بەتایبـــەت  گرفتـــەكان  و  كێشـــە  چارەســـەركردنی 
توێـــژی گەنجـــان، كـــە لـــەم خاڵانـــەی خـــوارەوە ئاماژەیـــان 
قەیرانـــی  كەمكردنـــەوەی  پێنـــاو  لـــە   -1 دراوە:  پـــێ 
بێـــكاری، پێویســـتە بـــۆ هانـــدان و دۆزینـــەوەی هەلـــی 
كار گرنگـــی بـــە كەرتـــی تایبـــەت بدرێـــت، ئەویـــش بـــە 
ـــە لای  ـــەم لایەن ـــر و بەرچاوحســـتنی ئ ـــی زیات دەرفەتپێدان
گەنجـــان، هـــەروەك چـــۆن كەرتـــی گشـــتی ئومێـــدی هـــەر 
ــە، بـــەو جـــۆرەش كەرتـــی تایبـــەت پێویســـتە لای  تاكێكـ
گەنجـــان بـــە بایـــەخ بكرێـــت. بەتایبەتـــی لـــە ئێســـتادا كـــە 
ــەوە،  ــتییەكان پڕبكاتـ كەرتـــی گشـــتی ناتوانێـــت پێداویسـ
ـــە  ـــە زۆر جـــار مووچـــە ل ـــە ك ـــش ئەوەی ـــەی بەرچاوی نموون

مانگـــەوە بـــووە بـــە وەرز.
 ٢- پێداچوونـــەوە بـــە یاســـای كاری فەرمانبـــەران و 
ــان  ــۆ گەنجـ ــی كار بـ ــو زامنـ ــت، تاوەكـ ــدا بكرێـ كرێكارانـ
ـــج  ـــە جۆرێـــك كـــە لەگـــەڵ واقیعـــی ژیانـــی گەن بكرێـــت ب
تەبـــا بێـــت و هـــەر دوو رەگەزیـــش لـــە خـــۆ بگرێـــت، 
ــەدەر  ــتمی كاری بـ ــت و سیسـ ــدان و پاداشـ ــا هانـ هەروەهـ
بكرێـــت،  تێـــدا  پێداچوونـــەوەی  كاركـــردن  وادەی  لـــە 
كاروبـــاری  كارو  وەزارەتـــی  پێویســـتە  ئەمـــەش  بـــۆ 
كۆمەڵایەتـــی هەوڵـــی جـــددی لـــەو بـــوارەدا هەبێـــت.

زیاتـــر  مەدەنـــی  كۆمەڵگـــەی  رێكخراوەكانـــی   -3

خواستی گەنج و ئەركی حوكمڕان 

ــەت  ــان، بەتایبـ ــی گەنجـ ــی ژیانـ ــە رەوشـ ــدەن بـ ــەخ بـ بایـ
لـــە  دەكرێـــت  و  بێـــكارن  ئەوانـــەی  و  مـــێ  رەگـــەزی 
بـــە  بـــدەن كۆتایـــی  رێگـــەی چالاكییەكانـــەوە هـــەوڵ 
نەهامەتییەكانیـــان بهێنـــن و ئـــەو دۆخـــە دەروونییـــەی 
كـــە رێگـــرە كۆمەڵایەتییـــەكان بۆیانـــی دروســـت كـــردووە 
ـــن  ـــە ببین ـــی كاران ـــەو هەل ـــن ســـوود ل ـــەوە ناتوان ـــە هۆی و ب
كـــە بۆیـــان دەڕەخســـێ، گۆڕانـــكاری بەســـەردا بێنـــن، 
هەروەهـــا لـــە رێگـــەی راگەیاندنەكانـــەوە دەكرێـــت ئـــەو 
خـــەوش و گومانـــەی لەســـەر كەرتـــی تایبـــەت هەیـــە، 
یـــان ئـــەو توندوتیـــژی و تەحەڕوشـــەی كـــە رووبـــەڕووی 
كچـــان و ژنـــان دەبێتـــەوە لـــە شـــوێنی كارەكانیـــان، كاری 
ـــۆ  ـــت ب ـــۆ بدرێ ـــەی ب ـــی هەمەلایەن ـــت و هەوڵ لەســـەر بكرێ
ـــر  ـــە مەبەســـتی زیات ـــەو پێشـــێلكارییانە ب ـــەوەی ئ كەمكردن

ــەت. ــی تایبـ ــە كەرتـ ــردن لـ ــۆ كاركـ ــان بـ هاندانیـ
 4- تەرخانكردنـــی بودجـــەی زیاتـــر بـــۆ هەمـــوو ئـــەو 
دامـــەزراوەو كۆمەڵـــەو رێكخراوانـــەی كـــە پڕۆژەیـــان بـــۆ 
گەنجـــان هەیـــە، تاوەكـــو مـــەودای پڕۆژەكانیـــان بەرفراونتـــر 
بكـــەن، بـــە جۆرێـــك كـــە بگاتـــە شـــوێنە دوورەدەســـتەكان و 
بـــۆ هێنانـــە ناوەوەیـــان لـــە بـــواری كاركردنـــدا بـــە پـــڕۆژەی 
بچـــووك دەســـتگیرۆیی گەنجـــان لـــە هـــەردوو رەگەزەكـــە 

ـــت.  بكرێ
5- ســـاڵانە هەڵســـەنگاندن بـــۆ كاری خزمەتگـــوزاری 
بكرێـــت لـــە شـــوێنە جیاجیاكانـــی كوردســـتاندا تاوەكـــو 
هاووڵاتیـــان  پێداویســـتیی  و  كەمتەرخەمـــی  قەبـــاری 
لـــە  پـــێ بكرێـــت، گوێگرتنیـــش  زانســـتییانە دەركـــی 
بیرۆكـــە و راوبۆچوونـــی گەنجـــان زامنـــی بەرزهێشـــتنەوەی 

ئاســـتی بەرپرســـیارێتی لای گەنجـــان دەكات.
 6- وەزارەتـــی پـــەروەدە پڕۆگرامـــی پلاندانـــان بخاتـــە 
ـــە  ـــدن ل ـــەرەكییەكانی خوێن ـــە س ـــە پڕۆگرام ـــك ل ـــو یەكێ نێ
قۆناغـــی بنەڕەتـــی تاوەكـــو گەنجـــان بـــە شـــێوەیەكی 
زانســـتی لەســـەر پـــلان رابهێندرێـــن و نەقشـــەڕێگە بـــۆ 
خولـــی  كردنـــەوەی   -7 بكـــەن.  دروســـت  داهاتوویـــان 
بوارەكانـــی  لـــە  گەنجـــان  راهێنانـــی  و  پێگەیانـــدن 
رابەرایەتـــی و ســـەركردە لەلایـــەن هەریـــەك لـــە وەزارەتـــی 

پـــەروەردە و رۆشـــبیری و لاوان و خوێندنـــی بـــاڵا.

 8- بایەخـــدان بـــە گەنجـــان لـــە لایـــەن وەزارەتـــی 
پلاندانـــان بـــە جۆرێـــك هـــەروەك چـــۆن لـــە كۆمەڵگەیەكـــی 
گەنجانـــە )بـــە پێـــوەرە دیمۆگرافییـــەكان بێـــت( ناســـراوین، 
ئاوهـــاش دەبێـــت سیاســـەتی وەزارەتـــی پلاندانـــان لـــەم 
ئاراســـتەیەكی  و  ریتـــم  بـــە  گەنجانەیـــەدا  كۆمەڵگـــە 
گەنجانـــە دابڕێژرێـــت، بـــە جۆرێـــك گەنجانـــی ئـــەم وڵاتـــە 
نەتۆریـــن و وزە و بەهرەمەندییەكانیـــان بـــە پێـــی ئـــەو پلانـــە 
بخرێتەگـــەڕ بـــۆ خزمەتكـــردن بـــە خۆیـــان و كۆمەڵگەیـــان.
 ٩- خوڵقانـــدن و دروســـتكردنی زەمینـــەی لەبـــار و 
دۆزینـــەوەی میكانیزمـــی گونجـــاو بـــە توێـــژی گەنجـــان 
لـــە بـــواری كاری تایبـــەت بـــە گەنجـــان و ســـوودبینین 
ـــە رێگـــەی  ـــەت ل ـــان بەتایب ـــاو بەهرەمەندییەكانی ـــە توان ل
تواناســـازیی گەنجـــان و دەرفەتپێدانـــی  پڕۆگرامـــی 
گونجـــاو بـــۆ بینینـــی ئەزموونـــی كاركـــردن لـــە وڵاتانـــی 
ـــێ لەبەرچاوگرتنـــی  ـــە ب ـــۆ هـــەردوو رەگـــەز و ب دیكـــە ب

ـــی. ـــای حزب ـــا و ئینتیم ئایدیۆلۆژی
ــان  ــۆ گەنجـ ــیاركردنەوە بـ ــی هۆشـ  1٠- هەڵمەتەكانـ

بەرفراوانتـــر بكرێـــت.
ــان  ــی گەنجـ ــەی بێكاریـ ــر كێشـ ــی زووتـ 11- هەرچـ
لـــە دامـــەزراوە گشـــتییەكاندا چارەســـەر بكرێـــت، تاوەكـــو 

ـــن. ـــز نەخرێ ـــە كۆمەڵگـــەدا پەراوێ ـــان ل ـــر گەنج چیت
پـــرۆژەی )راپرســـی لەســـەر پیشـــەگەری(   -1٢ 
لـــە نێـــو گەنجانـــدا بكرێـــت، تاوەكـــو بزانرێـــت ئاســـتی 
خۆشەویســـتیی كار و قبووڵكردنـــی پیشـــەگەری لـــە 
كودســـتاندا لای گەنجـــان لەگـــەڵ خواســـت و خولیـــاكان 
ــەدا  ــە كارو پیشـ ــپۆڕی لـ ــو پسـ ــەوە، تاوەكـ ــەك بگرێتـ یـ

ــت. ــان وەلا نەنرێـ ــو توێـــژی گەنجـ لەنێـ
كـــە  گرنگـــەكان  زانیارییـــە  گەشـــەپێدانی   -13  
گەنجـــدا،  فیكـــری  بونیـــادی  لـــە  هەیـــە  رۆڵیـــان 
بەتایبەتیـــش گەشـــەپێدانی چەنـــد بنەمایەكـــی گرنـــگ 
و ســـەرەكی وەك گەشـــەپێدانی ئاســـتی پەروەردەیـــی و 

پێگەیانـــدن.
 14- فراوانكـــردن و گەشـــەپێدانی كەرتـــی تایبـــەت و 
دروســـتكردنی چەنـــد پەیمانـــگا و كۆلێژێكـــی پیشـــەیی 

بـــۆ زیاتـــر دروســـتكردنی گەنجـــی كار.

